
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
বেল্লিক রামায়ণ।






অতঃপর গদীর চাকরী এক পেয়ে।

আনে বেশ দশ টাকা অভা খুসী হয়ে॥

একটি দুইটি কোরে আরো ছেলেপুলে।

হইতে লাগিল অভারামের কপালে॥

পতিপ্রাণা অভাপত্নী গোছ্গাছ করি।

চালায় সংসার বেশ ভিতরে তাহারি॥

ছেলেতে মেয়েতে মোটেমাটে ছটি হলো।

বেল্লিক সবার বড় বয়েসেতে ষোলো॥

বাড়ীর নিকটে এক স্কুল ছিল সেথা।

পড়াশুনো করিছে বেল্লিকরাম তথা॥

বিনা বেতনেতে পড়ে নাহি কিছু ব্যয়।

কাগজ কলম বই দশে মিলে দেয়॥

সবে বলে পড়াশুনাে করে না কি ভাল।

পাড়ার মধ্যেতে বড় সুখ্যাতি উঠিল॥

পুত্রের সুখ্যাতি শুনি মাতা খুসী মনে।

খুসীর বান সে যেন ডাকে পিতৃপ্রাণে॥

ভাবে অভা, যা কষ্ট পাবার, পাইয়াছি।

নিশ্চয় আর না কষ্ট পাব জানিতেছি॥

মুখ তুলে ভগবান্ চেয়েছে এবার।

দুঃখের সাগরে দেখি পাই কি না পার॥

শায় জগৎ চলে কেবা নাহি জানে।

দিন দিন বাড়ে আশা আভার পরাণে॥

